
Хулоса 

оид ба натиҷаи аудити ГТЛ «Рушди нақлиёти ҷамъиятии шаҳри Хуҷанд» 

дар давраи аз моҳи сентябри соли 2024 то моҳи декабри соли 2025 
 

1. Хулосаи Палатаи ҳисоби Ҷумҳурии Тоҷикистон мутобиқи 

муқаррароти моддаҳои 1, 7, 30 ва 41 Қонуни Ҷумҳурии Тоҷикистон “Дар 

бораи Палатаи ҳисоби Ҷумҳурии Тоҷикистон” аз рӯйи натиҷаи 

чорабиниҳои аудиторӣ дар ГТЛ «Рушди нақлиёти ҷамъиятии шаҳри 

Хуҷанд» таҳия гардида, дар ҷаласаи ҳайати мушвараи Палатаи ҳисоб 

баррасӣ ва тасдиқ карда шудааст. 

2. Омӯзиш ва таҳлили ҳуҷҷатҳои пешниҳодшуда нишон дод, ки барои 

беҳтар кардани хизматрасонии мусофирон бо нақлиёти автомобилӣ ва 

бунёд кардани нақлиёти ҷамъиятӣ дар шаҳри Хуҷанд моҳи феврали соли 

2016 ГТЛ «Рушди нақлиёти ҷамъиятии шаҳри Хуҷанд» таъсис дода шуда, 

татбиқи онро КВДК “Нақлиёти мусофиркашии шаҳри Хуҷанд” амалӣ 
менамояд.  

3. Фаъолияти ГТЛ тибқи санадҳои меъёрии ҳуқуқии Ҷумҳурии 
Тоҷикистон, қарордодҳои байналмилалии басташуда, тавсияҳои 
Бонки Аврупоии Таҷдид ва Рушд ва Низомономаи Лоиҳа ба роҳ 
монда шудааст. 

4. Мақсади Лоиҳа ташкили хадамоти боэътимоди ҳамлу нақли 

мусофирон ва шабакаи асосии нақлиёти ҷамъиятӣ дар шаҳри Хуҷанд, 

инчунин ҷорӣ кардани системаи фурӯши чиптаҳо дар асоси нархҳои нав, 

хариди автобусҳо, азнавсозӣ ва хариди таҷҳизоти Депо иборат мебошад.  

5. Барои амали намудани лоиҳаи мазкур байни КВДК “Нақлиёти 

мусофиркашии шаҳри Хуҷанд” ва Бонки Аврупоии Таҷдид ва Рушд 

ҳамчун созишномаи қарзӣ аз 24 декабри соли 2015, №46288 ба маблағи 
17,5 млн. доллари ИМА ба имзо расонида шудааст. 

6. Мувофиқи созишномаи қарзӣ қарзгиранда КВДК “Нақлиёти 

мусофиркашии шаҳри Хуҷанд” уҳдадор гардидааст, ки маблағи қарзи 

асосиро бо фоизаш дар марҳилаҳои 20 май ва 20 ноябр ҳар сол аз моҳи 

ноябри соли 2018 оғоз намуда, то ноябри соли 2028 бо ҳиссаҳо пурра 
баргардонад. 

6.1. Бояд қайд намуд, ки аз ҷониби КВДК “Нақлиёти мусофиркашии 

шаҳри Хуҷанд” то моҳи ноябри соли 2025 қарзи асосӣ ба андозаи 13019,8 

ҳазор  ҳазор доллари ИМА пардохт карда шуда, бақияи он 4480,2 ҳазор 

сомониро ташкил медиҳад. 

7. Дар доираи созишномаи қарзии номбурда ҷиҳати маблағгузории 

хизматрасониҳои машваратӣ ба маблағи 350,0 ҳазор доллари ИМА, 

татбиқи Барномаи рушди корпоративӣ 643,0 ҳазор доллари ИМА, 

харидорӣ ва дастгирии техникии автобусҳо 50,0 ҳазор доллари ИМА ва 

назорати пеш аз фиристодани автобусҳо маблағи 90,0 ҳазор доллари 

ИМА, ҷамъ 1133,0 ҳазор доллари ИМА кумаки техникӣ пешбинӣ 
гардидааст.  



2 
 

8. Инчунин барои татбиқи Лоиҳа тибқи созишномаҳои грантии 

сеҷониба байни Ҷумҳурии Тоҷикистон, КВДК “Нақлиёти мусофиркашии 

шаҳри Хуҷанд” ва Бонки Аврупоии Таҷдид ва Рушд аз 12 октябри соли 

2016, №46288 ба маблағи 3,5 млн доллари ИМА ва аз 10 феврали соли 

2020, №46288 ба маблағи 5,0 млн доллари ИМА ҷуда карда шудааст. 

9. Ҳамин тариқ арзиши умумии Лоиҳаи «Рушди нақлиёти ҷамъиятии 

шаҳри Хуҷанд» бо дарназардошти кумаки техникӣ маблағи 27,1 млн. 

доллари ИМА-ро ташкил дода, азхудкунии маблағҳо аз оғози татбиқи 

Лоиҳа то 31 декабри соли 2025 маблағи 20,3 млн. доллари ИМА ё 74,7 

фоизро ташкил додааст. Аз, аз ҷумла:  

- барои қисмати якум: Хариди 100 дона автобус маблағи 21160,0 ҳазор 

доллари ИМА пешбинӣ гардида, аз оғози Лоиҳа то 31 декабри соли 2025 

ба қадри 15076,7 ҳазор доллари ИМА ё 71,2 фоиз маблағи пешбинишуда 
азхуд карда шудааст; 

- қисмати дуюм: Системаи автоматикунонии пардохти роҳкиро ва 

назорати автобусҳо маблағи 560,0 ҳазор доллари ИМА пешбинӣ гардида, 

аз оғози Лоиҳа то анҷоми соли 2025 ба қадри 310,7 ҳазор доллари ИМА ё 
55,5 фоиз азхуд карда шудааст; 

- қисмати сеюм: Азнавсозӣ ва хариди таҷҳизоти Депо маблағи 4280,0 

ҳазор доллари ИМА пешбинӣ гардида, аз оғози Лоиҳа то охири соли 2025 

ба қадри 3843,535 ҳазор доллари ИМА ё 89,8 фоиз азхуд карда шудааст; 

- қисмати чорум: Кумаки техникии БАТР маблағи 1165,1 ҳазор 

доллари ИМА пешбинӣ гардида, аз оғози Лоиҳа то 31 декабри соли 2025 

ба қадри 969,2 ҳазор доллари ИМА ё 83,2 фоизи маблағи пешбинишуд 
азхуд карда шудааст. 

10. Бояд қайд намуд, ки дар давраи аудит ҷиҳати татбиқи Лоиҳа 

азхудкунии маблағҳо дар доираи қиматҳои 3 ва 4 ба нақша гирифта 

шуда, иҷроиши онҳо ба андозаи 100,0 фоиз мутаносибан ба маблағи 

390,6 ҳазор доллари ИМА ва 162,2 ҳазор доллари ИМА, ҷамъ ба маблағи 

552,8 ҳазор доллари ИМА таъмин гардидааст. Дар давраи аудит аз 

маблағи мазкур қарзҳои кредитории Лоиҳа аз ҳисоби иҷрои корҳои 

таъмирию сохтмонӣ ба ширкати пудратчӣ ба андозаи 153,1 ҳазор 

доллари ИМА пардохт карда шуда, маблағи таҳти аудит фаро 

гирифташуда 399,4 ҳазор доллари ИМА-ро ташкил медиҳад. 

10.1. Барои иҷрои қисмати 3 “Азнавсозӣ ва хариди таҷҳизоти Депо” 

ба ҶСК “Тоҷикгидроэлектромонтаж” барои иҷрои корҳои сохтмонӣ ба 

маблағи 390,6 ҳазор доллари ИМА ва аз ҳисоби қисмати 4 “Кумаки 
техникии БАТР” барои ширкати мушовирии “Грант Торнтон К”- и 

Ҷумҳурии Арманистон  маблағи 86,731 ҳазор доллари ИМА ва Ширкати 

мушовирии ҶДММ “ИСМ Тоҷикистон К” 75,5 ҳазор доллари ИМА 

хароҷот карда шудааст. 

11. Мувофиқи ҳуҷҷатҳои пешниҳодшуда муайян гардид, ки барои 

татбиқи Лоиҳаи «Рушди нақлиёти ҷамъиятии шаҳри Хуҷанд» дар 

бонкҳои дохили кишвар суратҳисоби алоҳида кушода нашуда, пардохти 

маблағҳо барои иҷрои кору хизматрасониҳо мувофиқ бо талаботи Бонки 

Аврупои таҷдид ва рушд тариқи мустақим ба суратҳисоби пудратчиён ва 

молтаъминкунандагони эътирофгардида амалӣ карда мешаванд. 

12. Музди меҳнати кормандони ГТЛ аз ҳисоби маблағҳои Лоиҳа 

пешбинӣ нагардида, он аз ҳисоби КВДК “Нақлиёти мусофиркашии 

шаҳри Хуҷанд” ба роҳ монда шудааст. 

13. Тибқи Низомнома Лоиҳа аз моликияти дар ихтиёри Корхонаи 

воҳиди давлатии коммуналӣ бударо мувофиқи тартиби муқарраркардаи 

қонун ва хоҷагидории назди мақомоти иҷроияи ҳокимияти давлатии 

шаҳри Хуҷанд истифода мебарад. 

14. Мувофиқи маълумотномаи ГТЛ «Рушди нақлёти ҷамъиятии 

шаҳри Хуҷанд» ба ҳолати 01.01. соли 2026 қарзҳои дебиторӣ ва кредиторӣ 

вуҷуд надорад. 

15. Таҳлили ҳолати пешбурди ҳисобдории муҳосибӣ ва дурустии 

маълумотҳои муҳосибӣ вобаста ба фаъолияти ГТЛ «Рушди нақлёти 

ҷамъиятии шаҳри Хуҷанд» нишон дод, ки ҳисобдории муҳосибӣ 

мувофиқи Қонуни Ҷумҳурии Тоҷикистон “Дар бораи баҳисобгирии 

муҳосибӣ ва ҳисоботи молиявӣ”  ва расмиёти Бонки Аврупоии Таҷдид ва 

Рушд ба роҳ монда шудааст. 

16. Вобаста ба вайронкунии қоидаҳои молиявии муайянгардида ба 

масъулини Шуъбаи идоракунии Лоиҳаи “Обтаъминкунӣ ва корези шаҳри 

Душанбе” назди КВД “Обу корези Душанбе”тавсияҳои судманд дода 
шудааст. 

 


